Gainkomunikatuz

UXUE APAOLAZA LARREA

beti garaiz erretiratzearen apologetak. Agortu baino lehen.

Gaiak, niri, ezin agortu, ez ditudanez; ezertan ez naiz aditua, eta
inoiz ez dut izan Euskal Herriari transmititzeko mezurik. Ez lidake
azalpenak balioko, hasi ere ez bainukeen egin beharko orduan. Doto-
reziaren klabeak ilunak iruditu zaizkit beti. Egia da honek zikintzen
duela, noizean behin, beti ez bada, erridikuluaren ertzean ibiltzen
baikara (presaka janzten den irakaslearen bragetako kremailera
irekiaz), eta ordenagailu aurrean zintzoa dena oso biluzik dabilelako
gero, iritziak bistan. Nekea eta beldurra lirateke nire arrazoiak.

Beldurra baretzeko, lekuari kentzen diot garrantzia, eta irudikatzen
dut zutabeak nik eta koordinatzaileak baino ez ditugula irakurtzen:
gezurra, beti ari naiz beste norbaiti erantzuten, eta komunikatzen garen
bakoitzean bilatzen dugu kanalaren tamainako interlokuzioa. Ateoa eta
bakartia izaki, isilean pentsatzen badut neure buruak baino ez dit en-
tzuten eta erantzuten; idazten badut, ordea, hartzailea bistan ez badago
ere, idatzitakoa nonbait galduta geratzen bada ere, ez hona, ez liburu
batera eraman gabe, zirriborratutako lehen hizkiek interlokutorea
irudikatzen dute beren esanahi propioa baino. Heriotzari aurre egiteko
modu bat gehiago da hau, agian: eta hau gainkomunikatzea da.

Garun batzuk gainkomunikatu egiten dira, lehenengo garezurrean
daramatenarekin, eta garezurrean daramanak ezin dio eutsi gainko-
munikazio hori ulertzeko grinari, eta galderak pilatu eta pilatu, esneak
gainezka egiten zuenean bezala hurbiltzen dira orri zurira, eta horrela
gainpentsatzen/gainitauntzen dute Israel, ortodontziaren gorakada,
edo hasi berri duten harremana. Ez dira poetak edo kantautoreak.
Narratzaileak dira. Hurrengo galderarentzat harmaila nolabait sen-
doa nahi dute, eta sendoa azken tolesduraren itzala narra dakiokeen
zerbait da: baina ezin lortu, gainnarratuz birrintzen baitute sendo
itxura hartu duena. Gainkomunikatuz ikasi nahi dute parekoa, gain-
komunikatuz bakartzen dira, gainkomunikatuz gaur esana fiabardura
askok jantzi du biharko, eta etzirako beste zerbait da. Eta ezin gelditu.

Beldurra ahazten zaigu ulertu beharrez, hartarako laguntza
eske, Telegramen, emailetan, gutunetan, ipuinetan, zutabeetan...
obszenoki gainkomunikatuz. ®

Emazteari laban batekin eraso egin Herritar batek bihotz-gelditzea izan Gurutzetako ospitaleko Genero

dion ertzain bati mehatxu larriak egotzi zuen joan den astean, baina Laudioko |dentitatearen Unitatean arreta

dizkiote eta ez indarkeria matxista, Zainketa Intentsiboetarako Unitate jasotzen duten transei lehen harrera
hilabete batzuk lehenago emakume mugikorrak ezin izan zuen artatu, ez psikiatrikoko profesionalek egitea
moduan erregistratu zelako. Fiskaltzak zuelako medikurik. Bilboko unitate transak patologizatzea dela salatu dute,
uste du genero indarkeriaz epaitua mugikorrak bertaratu behar izan zuen eta harrera endokrinoak egin beharko
izatetik libratzeko egin zuela. Ertzaina eta horrek nabarmen atzeratu zuen lukeela. Harrera endokrinoak egiten diela

kargutik kendu dute behin-behinean. ospitaleratze prozesua.

erantzun dute Gurutzetatik.




